
        2016-2017 нче уку елында 390 укучы тәүге тапкыр белем иленә аяк баса, 1 сыйныфка укырга керә. Бүгенге көндә районда 11 урта, 7 төп, 3 башлангыч мәктәп - филиал, 1 гимназия, 1лицей,  1 кадет интернат – мәктәп, 1 сәләтле балалар өчен фәннәрне тирәнтен үзләштерүче интернат – мәктәп, 1 VIII төр махсус мәктәп-интернат, 1 аграр көллият бар. Бүгенге көндә районыбызда 49 балалар бакчасы, шул исәптән,  10 филиал эшләп килә. Балалар бакчаларында 1,2 яшьтән алып 7 яшькә кадәр 2022 бала тәрбияләнә. Узган уку елында районда барлыгы 21укучы белем алудагы уңышлары өчен Россия Федерациясы  медаленә лаек булды. БДИнан югары балл алучы 2 укучы Татарстан Республикасы медале белән бүләкләнде. Аерым фәннәрдән сәләтле балаларны ачыклау, сәләтләрен үстерү максатыннан, һәр елны фән олимпиадалары үткәрелә. 2015-2016 уку елында Саба районы укучылары призлы урыннарга ия булдылар. Республика һәм Бөтенроссия фән олимпиадаларының төбәкара этабының нәтиҗәләре буенча, районыбыз укучылары 52 призлы урын алуга иреште. Сәләтле балалар мәктәбенең 10 нчы сыйныф укучысы Галимова Илсинә технология фәне һәм 9 сыйныф укучысы Хисамов Булат физкультура   буенча Бөтенроссия фән олимпиадасында призерлары  булдылар.  

        Район белем бирү учреждениеләрендә техник иҗат юнәлешендәге түгәрәкләр актив эшли. Балалар иҗат үзәге базасында зона республикакүләм робототехника ярышлары уздырылды. Мәктәп укучылары арасында “Хезмәт һәм оборонага әзер” (ГТО) Бөтенроссия физкультура–спорт комплексын пропагандалау һәм нормативларны тапшыру дәвам итә. Бу уку елында барлыгы   2550 укучы ГТО нормаларын тапшырды. Республика күләмендә уздырылучы ГТО Фестивальләрдә Саба районы командасы һәрдаим катнашып килә. Җәйге Фестивальдә уңышлы чыгыш ясап, Сабабаш мәктәбе укучысы Билалов Ирек Татарстан җыелма командасы составына кертелеп, Владимир шәһәрендә Фестивальнең Россия этабында катнашып, теория буенча 1 урын алды. 11 нче сыйныфны тәмамлаучы 10 укучы ГТО нормаларын алтын билгегә тапшыруга ирештеләр. Мәктәп укучыларының Бөтенроссия “Президент ярышлары” нда Саба гимназиясенең 6нчы сыйныф укучылары (җитәкчесе Каримов И.И.) Бөгелмә шәһәрендә Республика этабында 1 нче урынны яуладылар. Татарстан Республикасы мәгариф һәм фән министырлыгы тарафыннан чыгарылган рейтингта физик тәрбия һәм спорт юнәлешендә Саба районы 2нче урында. 

         Мәгариф идарәсе линиясе буенча «Кояшкай» сәламәтләндерү лагеренда 2 сменада 280 бала ял итте.   20 мәктәп яны лагерьларында барлыгы 694  укучы; 13 хезмәт һәм ял лагерьларында – 150 укучы ял һәм хезмәт күрсәтте.  Җәй буена 921 укучы эшкә урнаштырылды. Җәен июнь – август айларында 14-18 яшьтәге 567яшүсмер районыбыз предприятиеләренә һәм учреждениеләренә эшкә урнаштырылган иде. 

      Белем бирү оешмаларының яңа уку елына әзерлеге конкурсында авыл мәктәпләре арасыннан Шәмәрдән лицее, һөнәри белем бирү оешмаларыннан Аграр көллият 1 урын яулады. 

    Районда белем бирү учреждениеләренә капиталь ремонт үткәрелү, объектларны төзекләндерү эшләре алып барыла. Явлаштау һәм И.С.Башкиров исемендәге Завод-Нырты урта мәктәпләренә капиталь ремонт эшләре башкарылды. Авыл мәктәпләрендә физик культура һәм спорт белән шөгыльләнергә шартлар тудыру максатыннан, спортзалларга капиталь ремонт  И.С.Башкиров исемендәге Завод-Нырты урта мәктәбендә булды. Саба 2нче номерлы “Әллүки” һәм Шәмәрдән 1нче номерлы “Әкият”, Шәмәрдән “Теремок”,  Туктар “Тамчы”, Бигәнәй авылындагы балалар бакчаларына да республика программасы кысаларында капиталь ремонт үткәрелде.
        Мәгариф өлкәсендә башкарылган эшләр, укучыларның да, укытучыларның да уңышлары,  ирешелгән нәтиҗәләребез сөенечле, әмма алда торган бурычлар тагын да колачлы.    
